 
ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը.
ՀՀ ԱԺ-ի կողմից 2026 թվականի մարտի 4-ին երկրորդ ընթերցմամբ և ամբողջությամբ ընդունվել է «Զինվորական ծառայության և զինծառայողի կարգավիճակի մասին» օրենքում փոփոխություններ և լրացում կատարելու մասին օրենքը (այսուհետ՝ օրենք), որով նախատեսվում է պարտադիր զինվորական ծառայության զորակոչից նոր տարկետման և զինվորական ծառայությունից ազատման համակարգի ներդրում: Օրենքի կիրարկումը ապահովելու համար անհրաժեշտ է առաջացել ընդունել տարկետման գործընթացը կարգավորող Հայաստանի Հանրապետության նոր կառավարության որոշում:

1. Ընթացիկ իրավիճակը և խնդիրները.
[bookmark: _GoBack]Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու հետ կապված հարաբերությունները կարգավորվում են ՀՀ կառավարության 2018 թվականի ապրիլի 12-ի N 451-Ն որոշմամբ, որի հավելվածի 9.1-ին կետով որպես նվաճում է սահմանված աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/# կայքի` պարտադիր զինվորական ծառայության զորակոչից տարկետում ստանալու համար դիմելու կամ դրան նախորդող տարվա համալսարանների ակադեմիական ընդհանուր (Academic Ranking of World Universities) ցանկի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված)՝ ներառյալ տվյալ ուսումնական հաստատության նախապատրաստական ծրագրի մինչև մեկ տարի ժամկետով ուսումնառությունը (եթե նախապատրաստական ծրագիրը չի համարվում ինքնուրույն հանրակրթական կամ միջին մասնագիտական ծրագրի մաս), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու հանգամանքը: Օրենքի ընդունմամբ «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 8-րդ մասով սահմանվում է, որ «Հայաստանի Հանրապետության կառավարության որոշմամբ պարտադիր զինվորական ծառայության զորակոչից տարկետում տրվում է աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/# կայքի՝ Academic Ranking of World Universities ցանկի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված)՝ կամ մագիստրատուրայի կամ ասպիրանտուրայի կրթական ծրագրերով առկա ուսուցմամբ սովորելու  համար, ինչպես նաև ուսումն ավարտելուց հետո առնվազն երեք տարի Հայաստանի Հանրապետության կառավարության կողմից սահմանված ոլորտում Հայաստանի Հանրապետությունում աշխատելու համար: Օրենքի համաձայն տարկետում տրամադրելու պայմանները և կարգը սահմանում է Հայաստանի Հանրապետության կառավարությունը, հետևաբար ՀՀ կառավարության նոր որոշմամբ սահմանվում է նոր տարկետման համակարգի հետ կապված հարաբերությունները, մասնավորապես նոր որոշմամբ սահմանվում է երեք հավելված: 1-ին հավելվածով կարգավորվում է աշխարհի լավագույն բարձրագույն ուսումնական հաստատություններում սովորելու համար քաղաքացիներին պարտադիր զինվորական ծառայության զորակոչից տարկետում տալու հետ կապված հարաբերությունները: Կարգավորման համար հիմք է հանդիսացել գործող տարկետման համակարգի ընթացակարգերի սահմանումը, որը արդեն իսկ կիրառվում է 2018 թվականից և ընթացակարգային առումով արմատական փոփոխությունների անհրաժեշտություն չունի: 2-րդ հավելվածով կարգավորվում է պարտադիր զինվորական ծառայության զորակոչից տարկետում ստացած քաղաքացիների ուսումն ավարտելուց հետո առնվազն երեք տարի Հայաստանի Հանրապետությունում աշխատելու համար պարտադիր զինվորական ծառայության զորակոչից տարկետում տալու հետ կապված հարաբերությունները: Նշված կարգով սահմանվում է Հայաստանի Հանրապետությունում աշխատելու համար պարտադիր զինվորական ծառայության զորակոչից տարկետում տալու հետ կապված հարաբերությունների առանձնահատկությունները, տարկետումները տրամադրելու համար քաղաքացիների և վարչական մարմինների գործողությունների շրջանակը, տարկետում տրամադրելու կարգը և պայմանները ու տարկետման ընթացքում քաղաքացիների պարտավորությունների շրջանակը, ինչպես նաև համապատասխան ոլորտի կազմակերպությունների ընտրության և սահմանման հետ կապված հարաբերությունները: 3-րդ հավելվածով սահմանվել են այն ոլորտները որոնցում աշխատելու համար քաղաքացիներին կտրամադրվի տարկետում:

1. Ակնկալվող արդյունքը.
Նախագծի ընդունմամբ կապահովվի, օրենքով արդեն իսկ սահմանված, պարտադիր զինվորական ծառայության զորակոչից տարկետում ստանալու նոր համակարգի կիրարկումը, որի արդյունքում տրամադրվող տարկետումները կունենան հստակ նպատակ և ուղղված կլինի արտասահմանի լավագույն բուհերում սովորող քաղաքացիների Հայաստանի Հանրապետություն վերադարձին և սովորող մարդկային ներուժի գիտության, տնտեսության և այլ ոլորտներում օգտագործելուն: 
Մասնավորապես նշված հիմքով պարտադիր զինվորական ծառայության զորակոչից տարկետում ստացած և ուսումը ավարտած քաղաքացիները հնարավորություն են ունենալու տարկետում ստանալու նաև աշխատելու համար: Նշված հիմքով պարտադիր զինվորական ծառայության զորակոչից տարկետում ստացած քաղաքացին Հայաստանի Հանրապետությունում սահմանված կարգով աշխատելու պահանջը կատարելու դեպքում կարող է ազատվել պարտադիր զինվորական ծառայությունից:
Համացանցում առկա բաց տվյալների ուսումնասիրության արդյունքում պարզ է դառնում, պետության կողմից աշխարհի առաջատար համալսարաններում մեկ մասնագետ պատրաստելը մեծ գումարներ են կազմում, մասնավորապես (ներառված չեն կեցության և այլ ծախսեր).
	Մեկ մասնագետի վրա միջին ծախսերը՝ (բակալավրիատի 4 տարվա ընթացքում)

	Երկիր
	Համալսարաններ (օրինակներ)
	Ընդհանուր ծախսեր (4 տարի)
	Տարեկան ծախս

	🇺🇸 ԱՄՆ
	Harvard, MIT, Stanford
	$250,000 – $350,000
	$60,000 – $90,000

	🇬🇧 Մեծ Բրիտանիա
	Oxford, Cambridge
	$180,000 – $240,000
	$45,000 – $60,000

	🇩🇪 Գերմանիա
	TUM, Heidelberg
	$35,000 – $60,000
	$9,000 – $15,000

	🇨🇭 Շվեյցարիա
	ETH Zurich, EPFL
	$60,000 – $80,000
	$15,000 – $20,000

	🇨🇳 Չինաստան
	Tsinghua, Peking University
	$25,000 – $50,000
	$6,000 – $12,000

	🇫🇷 Ֆրանսիա
	Sorbonne, École Polytechnique
	$30,000 – $50,000
	$7,000 – $12,000

	🇸🇪 Շվեդիա
	KTH, Lund University
	$35,000 – $60,000
	$9,000 – $15,000


Առաջարկվող տարկետման նոր համակարգով հնարավորություն է ընձեռնվում առանձ պետության կողմից ֆինանսական լրացուցիչ ներդրումների գիտության, տնտեսության,  քաղաքացիական ծառայության և այլ ոլորտներում ներգրավել մասնագետների:
1. Նախագծի մշակման գործընթացում ներգրավված ինստիտուտները և անձինք.
Կրթության, գիտության, մշակույթի և սպորտի նախարարություն:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը բխում է Հայաստանի մինչև 2050թ. վերափոխման ռազմավարության 1-ին «Կիրթ և կարողունակ քաղաքացի» ունենալու մեգանպատակից:
